
Bananetaart

‘Mei ik in banaan?’ freget Tomke.
‘Jawis wol, pak mar ien fan de fruitskaal’,
seit Kornelia.

‘Bal Dy bananen binne hielendal brin!" ropt Tomke.

‘Kinst se noch wol ite hear’, fynt Kornelia.

‘Mar ik fyn brune bananen net lekker’, prottelet
Tombke.

‘Mei ik dan in koekje?’

‘Ik wit wat,” seit Kornelia, ‘wy meitsje in
bananetaart.’

‘Fan brune bananen? Kin dat?’ freget Tomke.
‘Jawis Tomke, en do meist my helpe.’

Kornelia set in kom op it oanrjocht.

Se struit der moal yn en in bytsje bakpoeier.
Tik..., tik..., tik.

Se slacht trije aaien stikken boppe de kom.
Tombke prakt de bananen fyn en seit:

‘Dit sjocht der hiel fiis ut!’

‘Wachtsje mar oant de taart klear is’, seit Kornelia.
Tomke mei noch wat huning yn de kom hjitte.
En der in bytsje kaniel ynstruie.

Jeng, jeng, jeng!

Mei de staafmikser mjukset Kornelia alles goed
trochelkoar.

Se skept it yn de springfoarm

en skoot de foarm yn de waarme oven.

Al gau rtkt it hearlik yn de keuken.

Romke komt yn 'e hus.

‘Mmm!" ropt er, ‘wat rOk ik foar lekkers?’

‘Wy bakke in taart’, seit Tomke.

‘Mar ik hoech gjin taart.’

‘Ikke wol’, laket Romke.

Hy slikket him al om syn bekje.

Romke giet foar de oven sitten.

Hy wachtet oant de taart klear is.

Mar wat duorret dat lang.

Piip piip piip! He, he, einlings!

Kornelia hellet de taart foarsichtich ut de
hjitte oven.

It weake brune beslach is in moaie brune
taart wurden.

‘He?’ ropt Tomke, ‘hoe kin dat no?’

‘Ja,” laket Kornelia, ‘dat hiest net tocht, he?’
As de taart in bytsje 6fkuolle is,

snijt Kornelia der trije puntsjes 6f.

‘Kom mar by de tafel’, seit se.

Romke docht in hap. ‘Mmm!’ ropt er, ‘hearlik!’
Ek Kornelia sit lekker te smikkeljen.

En Tomke? Hy pakt in pyplyts hapke, priuwt...
en priuwt...

‘Jal’ ropt er dan, ‘ik fyn bananetaart ék lekker!’
‘Oare kear kinne we wol wer sa’n taart bakke.’
‘én... opite!’ ropt Romke.




